
	Ciljevi i zadaci programa obuke i oblast socijalne i dječje zaštite na koju se odnose

	
Opšti cilj obuke: Razviti kompetencije stručnih radnika u sistemu socijalne zaštite za ovladavanje vođenjem slučaja kao metodom rada
Specifični (posebni) ciljevi obuke:
· Steći nova znanja i produbiti razumijevanje uloge teorije u socijalnom radu, povezanosti teorije i prakse, kroz podsticanje učesnika na kritičko promišljanje različitih teorijskih pristupa i modela prakse socijalnog rada;
· Produbiti razumijevanje kontekstualnih faktora važnih za stručno-metodološke i organizacione promjene u funkcionisanju centara za socijalni rad u Crnoj Gori (uvođenje metode vođenja slučaja u centre za socijalni rad, međunarodni i nacionalni normativni okviri);        
· Produbiti razumijevanje etičkih izazova u socijalnom radu i sposobnost prepoznavanja, formulisanje i rješavanje etičkih dilema.
· Povezati stečena znanja sa praksom kroz razmatranje konkretnih slučajeva i primjera iz prakse; 
· Razviti znanja o procesu i procedurama vođenja slučaja, konceptima, temeljnim principima, karakteristikama vođenja slučaja, fazama procesa i njihovoj međuzavisnosti;
· Sagledati značaj participacije korisnika kroz ciklus vođenja slučaja i efektivne načine obezbjeđivanja najvećeg mogućeg stepena participacije različitih korisnika;
· Sagledati pluralitet uloga voditelja slučaja tokom ciklusa vođenja slučaja i dominantnih uloga u pojedinim fazama rada na slučaju;
· Razviti kompetencije za objektivnije procjenjivanje tokom rada na slučaju;
· Razviti i unaprijediti vještine dokumentovanja rada na slučaju, vođenja evidencija i izvještavanja (nalaz i mišljenje);
· Razviti sposobnosti i vještine davanja, primanja i korišćenja povratnih informacija;
· Razviti i unaprijediti vještine uspostavljanja saradničkog odnosa i odnosa povjerenja i povjerljivosti sa korisnikom;
· Razviti i unaprijediti vještine intervenisanja u procesu promjena u skladu sa fazom promjene u kojoj se korisnik nalazi; 
· Razumjeti mjesto, ulogu i značaj timskog rada u ciklusu vođenja slučaja i razviti vještine koordinacije timskih sastanaka;  
· Sistematizovati vještine neophodne za adekvatan odgovor stručnog radnika/voditelja slučaja na kompleksne zadatke u različitim fazama rada;
· Osnažiti učesnike za aktivnu participaciju  u procesu cjeloživotnog učenja i rada na sebi;
Program obuke se odnosi na stručno-metodološke kompetencije potrebne za kvalitetno vođenje slučaja 



	Sadržaj programa obuke

	
Program obuke obuhvata deset tematskih cjelina (modula), u okviru kojih su detaljnije obrađene jedinice programa. 
	Dan 1
	Uvod
	Predstavljanje, upoznavanje, očekivanja, dogovor o pravilima rada

	
	Modul 1
	VOĐENJE SLUČAJA U KONTEKSTU PROMJENA DOMINANTNIH PRISTUPA U SOCIJALNOM RADU
Razumijevanje šireg konteksta unutar kojeg se razvija i primjenjuje metod vođenja slučaja, uključujući međuzavisnost teorije i prakse socijalnog rada, osnovne kompetencije stručnjaka i etičke principe u oblasti socijalnog rada.

	
	Modul 2
	ETIKA U SOCIJALNOM RADU
Razumijevanje etičkih izazova u socijalnom radu, prepoznavanja, formulisanje i rješavanje etičkih dilema.

	Dan 2
	Modul 3

	POJAM, KARAKTERISTIKE I OSNOVNI PRINCIPI VOĐENJA SLUČAJA.
Razumijevanje metodologije vođenja slučaja kao profesionalnog pristupa u socijalnoj zaštiti, osnovnih karakteristika i principa na kojima se zasniva.

	
	Modul 4
	CIKLUS VOĐENJA SLUČAJA - PRIJEM
Razumijevanje ciklusa vođenja slučaja, povezanosti i komplementarnost između različitih faza, sa posebnim osvrtom na fazu prijema i kompetencije neophodne za kvalitetan prijem.

	
	Modul 5
	VOĐENJE INTERVJUA
Razumijevanje intervjua kao ključne tehnike u svim fazama vođenja slučaja, značaja verbalne i neverbalne komunikacije tokom intervjua, razvijanje vještina uspješnog vođenja intervjua sa različitim korisnicima.

	Dan 3
	Modul 6
	CIKLUS VOĐENJA SLUČAJA - PROCJENA
Razvijanje znanja i vještina za sprovođenje sveobuhvatne, strukturisane i kontinuirane procjene kao ključnog koraka u procesu vođenja slučaja.

	
	Modul 7
	CIKLUS VOĐENJA SLUČAJA – PLANIRANJE, REALIZACIJA, PRAĆENJE, EVALUACIJA, ZATVARANJE
Razvijanje znanja i praktičnih vještina za uspješno planiranje tokom rada na slučaju.

	Dan 4
	
	Razvijanje znanja i praktičnih vještina za uspješnu realizaciju planiranih aktivnosti, koordinaciju podrške, praćenje napretka, sprovođenje evaluacije i odluke o nastavku/završetku rada na slučaju.

	
	Modul 8
	EVIDENCIJA I DOKUMENTACIJA RADA NA SLUČAJU, IZVJEŠTAVANJE
Razvijanje znanja i vještina za pravilno, dosljedno i etičko vođenje evidencije i dokumentovanje svih faza rada na slučaju i izradu profesionalnih izvještaja.

	Dan 5
	Modul 9
	TIMSKI RAD U PROCESU VOĐENJA SLUČAJA
Razvijanje sposobnosti za efikasno timsko djelovanje i koordinaciju tima u procesu vođenja slučaja.

	
	Modul 10
	SUPERVIZIJA I ZNAČAJ RADA NA SEBI
Razumijevanje uloge supervizije u profesionalnom i ličnom razvoju i različitih modela supervizije dostupnih stručnjacima u Crnoj Gori.

	
	Završetak
	Završna evaluacija treninga






	Kompetencije koje će program obuke razvijati

	
Po završetku obuke, učesnici će biti osposobljeni da primjenjuju principe i metode vođenja slučaja u skladu sa profesionalnim standardima i etikom socijalnog rada.
Nakon završenog programa obuke učesnici će biti osposobljeni za samostalno i timsko organizovanje i vođenje sveobuhvatne procjene potreba, snaga i rizika u saradnji sa korisnikom, porodicom i drugim relevantnim, formalnim i neformalnim akterima; za kvalitetnu analizu, sintezu i interpretaciju prikupljenih podataka primjenom relevantnih teorijskih, empirijskih, proceduralnih i praktičnih znanja, a sve u funkciji svrsishodnog odgovora na potrebe korisnika; za postavljanje ciljeva koji su specifični, mjerljivi, adekvatni/dostižni, realni/značajni i vremenski određeni, efektivno praćenje i evaluaciju postignutih rezultata, kao i za adekvatno dokumentovanje procesa rada na slučaju i kvalitetno prezentovanje nalaza i mišljenja na sudu.




	Ciljna grupa profesionalaca kojima je obuka namijenjena

	
Ciljnu grupu profesionalaca predstavljaju:
· Prvenstveno voditelji slučaja u centrima za socijalni rad;
· Pravnici iz centara za socijalni rad uključeni u pružanje podrške voditeljima slučaja;
· Rukovodioci službi;
· Stručni radnici i stručni saradnici koji koordinišu pružanje usluga i podrške korisnicima.
· Druga zainteresovana lica koja prepoznaju važnost teme i mogućnost primjene metodologije vođenja slučaja u oblasti u kojoj rade.




	Uslovi za uključivanje profesionalaca u obuku

	
Profesionalci sa završenim osnovnim akademskim studijama iz oblasti društveno-humanističkih i pravnih nauka - socijalni radnici, psiholozi, pedagozi, sociolozi, andragozi, specijalni pedagozi, defektolozi i pravnici- zaposleni u sistemu socijalne zaštite;








	Krajnji korisnici

	
Krajnji korisnici programa obuke su korisnici socijalne zaštite: djeca i mladi, odrasli i stari, porodice i društvene grupe kojima je potrebna pomoć i podrška centra za socijalni rad i drugih pružalaca socijalnih usluga da zadovolje svoje potrebe i dostignu optimalan nivo razvoja i učešća u društvu





	Broj učesnika u grupi (min/max)

	
Predviđeno je učešće za 10-20 učesnika.




	Dužina trajanja programa obuke

	
Predviđeno je da obuka traje 5 dana u kontinuitetu sa ukupno 36 h.





